
Diolch am eich llythyr dyddiedig 15 Hydref ynghylch deiseb sydd wedi dod i law eich
Pwyligor gan Elizabeth Haynes a Catherine Board. Mae'r ddeiseb hon yn galw ar
Lywodraeth Cymru i ddiwygio deddfwriaeth i sicrhau bod dull mwy cyson yn cael ei
fabwysiadu ym mynwentydd Awdurdodau Lleol mewn perthynas & gwneud beddau yn fwy

personol, yn arbennig beddau babanod a phlant ifanc.

Rwy'n cefnogi’r cais hwn mewn egwyddor, ond nid yw'n glir o'r ohebiaeth a ddaeth i law
beth yn union y mae'r deisebwyr yn gofyn amdano. Felly, er bod gennyf rywfaint o bwerau i
reoleiddio mynwentydd Awdurdodau Lleol, nid yw'n hollol glir a yw hyn yn dod o fewn y

pwerau hynny.

Rwyf felly wedi gofyn i fy swyddogion edrych ar y mater hwn ymhellach, a byddaf wedyn yn

ystyried a oes achos dros newid.

